
L-“HAWN JIEN” LI TAQLAGHNA MILL-BIZA’

Kemm taghmel sens 1-“hawn jien”, kif ghadu kif qal Gabriel, illum, wara li smajna dan il-
Vangelu! “Hawn jien” bhal Marija; “hawn jien” ma’ Marija; “hawn jien” li lkoll kemm ahna
msejhin biex illissnuha, biex nghiduha, biex nghixuha; “hawn jien” illi tmur kontra d-dnub.

X’inhu d-dnub? Interessanti hafna 1-Ewwel Qari tal-lum, li hu mehud mill-Ktieb tal-Genesi,
ghax jurina mhux dak li ghamel Adam, imma dak 1i jigri lili, lilek, lil kull wiehed u wahda
minna meta ahna nizbaljaw. Kemm hi profonda u gawwija l-esperjenza ta’ Adam u I-
esperjenza taghna meta nongsu lill-Mulej, lilna nfusna u lill-ohrajn bid-dnub!

X’jigri l-ewwel u gabel kollox meta taghmel dnub? Dak li gara lil Adam. Thossok gheri,
mhux ghax bla hwejjeg, mhux dik 1-ghera ta’ Adam. Gheri ghax fqir u zarmat minn gewwa.
Ma jibgaghlek xejn li jaghtik dinjita, identita. U dan nghixuh hafna drabi b’mod inkonxju,
ghax ma nifilhux nghixuha l-esperjenza tal-htija. Meta tidneb ikollok ftit sens ta’ htija, dak il-
hin, imbaghad tordomha fl-inkonxju tieghek. Imma tibga’ hemm dik, u tibga’ tghawwar fil-
mohh. Psikologa Amerikana, Magda Arnold, li ma kinetx xi Kattolika jew Kristjana, tghid illi
kull darba li jsir id-dnub, in-newroni tal-mohh bhal jittebbghu, ji¢¢appsu. Dik it-tebgha u dik
it-ticpisa tibga’ hemm. Interessanti l-affermazzjoni ta’ din il-psikologa. Tibga’ hemm anki
jekk ma nindunawx. U bil-mod il-mod taghmilna bnedmin bezziegha, li m’ahniex certi minna
nfusna.

Interessanti, ghax smajna fil-Ktieb tal-Genesi li meta Adam jaghmel id-dnub, u Alla jistagsih:
“Fejn int, Adam?” (Gen 3:9), ir-risposta xi tkun? “Bzajt” (v. 10). U jekk ahna rridu nkunu
sincieri, meta jien nizbalja, jekk jien inkun f’kuntatt mal-profondita tal-persuna tieghi,
naghmel din l-esperjenza tal-biza’, nibza’. Bzajt, ghax hrigt minni nnifsi, ghamilt xi haga li
ma kellix naghmilha. Tinheba hafna drabi taht is-sens ta’ htija. Imbaghad, kif konna qed
nghidu, nordmuha. U aktar ma tirrepeti d-dnub, aktar tintradam, u inqas thossha.

U x’jaghmel Adam? Beda jhossu gheri, Zarmat, gharwien, imbezza’, u mar jistahba. Bilfors,
min jibza’ jistahba. X’jigifieri tistahba? Li tilbes il-maskri, turi dak li m’intix. Tipprova turi
lilek innifsek differenti min dak li int fil-fatt. Kieku jkollna nimxu bi skrin quddiemna, jien 1-
ewwel wiehed, li juri x’inhu jigri f’qalbi u f’mohhi bhalissa, jew fil-hajja tieghi ta’ kuljum,
jien nahseb li lkoll kemm ahna ninhasdu bina nfusna u bl-ohrajn. Ghaliex? Ghax il-maskri
joghgbuna hafna, mhux biss dawk li ged inpoggu ma’ wic¢c¢na bhalissa, biex nipprotegu lilna
nfusna mill-Covid, imma anki dawk li huma aktar profondi u sottili. U meta inti tistahba,
x’jigrilek? Meta inti tinheba, u meta tilbes il-maskra, x’jigrilek? Jigrilek li ma tibgax int, u ma
tkunx taf iktar min int. U ta’ madwarek ma jkunux jafu min int.

Dan hu d-dnub. IZzarmana, jaghmilna persuni minghajr hwejjeg, fogra. Id-dnub ibezzaghna,
jitfaghna fil-biza’, u d-dnub ilibbisna l-maskri. Ma nkunux nafu iktar min ahna. U dan kollu
x’jaghmel? Dawn it-tliet kwalitajiet tad-dnub x’jaghmlulna? Ikissrulna r-relazzjoni taghna
maghna nfusna: nintilfu bhala bnedmin, nintilef jien fija nnifsi. Ikissirli r-relazzjoni tieghi
mal-ohrajn. Immagina tghix b’maskra mal-mara jew mar-ragel tieghek. Immagina tghix ma’



mara u thobb ohra, tilbes maskra. Ir-relazzjoni kemm ser iddum sewwa? Ftit, mhux ser ittul,
zgur. Id-dnub ikissirli r-relazzjoni tieghi ma’ Alla: ghax Alla jsir ghalija xi hadd li nibza’
minnu. “Bzajt u stahbejt”. Ara x’jaghmlilna d-dnub!

Illum ged ni¢celebraw il-Festa ta’ dik li kienet hielsa mid-dnub sa mill-konc¢epiment taghha,
sa mill-bidu nett tal-hajja taghha. U din il-mara kif twiegeb? Kif tghix il-hajja? “Ifrah”... il-
kelmiet tal-Anglu “Ifrah, Marija” (Lq 1:28). Ghall-biza’, ir-risposta ta’ “Ifrah, Marija”. Tghix
il-ferh tal-persuna li thalli lil Alla jmexxiha, ikellimha. “Inti mimlija bil-grazzja”, ‘Adam
gheri, inti 1-mimlija bil-grazzja, I-Ispirtu s-Santu jigi fuqek, id-dell tal-gholi jlibbsek’; u
Adam gheri. Interessanti l-kuntrast. Il-qawwa ta’ Alla, 1-energija ta’ Alla, l-entuzjazmu ta’
Alla, l-ottimizmu, il-pozittivita ta’ Alla, tal-bniedem li jhalli lil Alla jmexxih. U Adam imur
jistahba, taht maskra. Imma Marija x’taghmel? Tmur ghand Elizabetta. “Jiena 1-qaddejja tal-
Mulej”, u titlaq ghal ghand Elizabetta. Mhux talli ma tistahbiex, talli tintefa’ b’ruhha u
gisimha fl-ghajnuna fis-servizz tal-ohrajn.

L-esperjenza tad-dnub u l-esperjenza tal-ubbidjenza lejn il-Kelma ta’ Alla. L-esperjenza ta’
Marija, I-Immakulata, 1-imwielda, 1-imnissla minghajr htija. Adam ikisser ir-relazzjoni tieghu
mal-ohrajn u ma’ Alla, u Marija, il-qaddejja tal-Mulej u 1-qaddejja tal-ohrajn.

Dan hu l-Akkolitat 1i qeghdin niccelebraw dalghodu. Il-kelma acolitus gejja mill-Grieg u
tfisser assistent, xi hadd li jsegwi, follower, xi hadd li jghin, xi hadd li jsostni. Imma min hu
dak li jimxi wara, dak li jassisti? Dak li sema’ 1-Kelma. Ghalhekk 1-Akkolitat jigi wara -
Lettorat. L-ewwel tisma’ 1-Kelma, imbaghad il-Kelma tibaghtek. I1-Kelma ma tahbikx, ma
taghlgikx, ma tbezzghekx bhalma jaghmel id-dnub. Imma I-Kelma tifthek, tibaghtek,
timbuttak, timliek bl-energija, bil-qawwa tal-Ispirtu Qaddis. Dan hu s-sens tal-Akkolitat li ser
jircievi Gabriel dalghodu.

Ghaziz Gabriel, mhux funzjoni, mhux xi azzjoni li qabel ma kontx taghmilha u issa ser
taghmel. Mhux hekk. Imma hi attitudni gdida, dak li taghmel jew dak li issa tigi mgabbad
taghmel, bhal Marija, jigi minn din il-kontinwita, minn din 1-ubbidjenza ghall-Kelma ta’ Alla.

Fejn hu l-kobor ta’ Marija? Ghaliex kienet kbira? Ghax kellha hafna wisa’ f’qalbha. U
ghaliex kellha hafna wisa’ f’qalbha? Biex tilga’ lill-ohrajn, lil Elizabetta, lil hafna min-nies
ta’ Nazaret, minn Izrael kollu, lid-dinja kollha, sahansitra lil Alla nnifsu. Ara kemm kienet
vojta u kemm kellha wisa’ Marija! Kellha dan il-wisa’, ghax kienet vojta, ghax kienet umli.
Hija l-umilta 1i taghtina l-possibbilta 1i nilgghu lil Min hu kbir, lil Dak li hu kollox. Hija 1-
umilta li taghmel il-wisa’ fina ghall-ohrajn u anki ghal Alla. Hija l-umilta li taghmel wisa’
fina ghall-Kelma ta’ Alla.

Kieku jkollna nistagsu dalghodu u nghidu x’differenza kien hemm bejn Adam u Marija, fejn
hi d-differenza? Adam hu bniedem u Marija hi bniedma. Imma — tghiduli — Marija kienet
maghzula minn Alla. Hekk hu. U Adam ma kienx maghzul minn Alla? L-ewwel bniedem
mahlug, maghgun mit-tajn tal-art u jghix bil-qawwa tan-nifs ta’ Alla! U mela ma kienx
maghzul minn Alla! Fejn kienet id-differenza bejniethom? Xi jgaghalni naghmel id-dnub u xi
jzommni milli naghmel id-dnub? Kemm ghandi fiducja f’Alla, kemm nafdah. Id-dnub ma
jigix ghax il-bniedem hazin. Id-dnub jigi ghax il-bniedem jibza’, ma jafdax.

Li kieku jkolli nistagsik: inti lil min tafda f’hajtek? Gib persuna quddiem ghajnejk li inti tafda
f’hajtek. Jekk hemm lil xi hadd li tafdah, lil min tafda? U kieku jkolli nerga’ nistagsik: inti
ghalfejn tafdah jew tafdaha lil dik il-persuna? X’inhi r-raguni? Ir-raguni ser tkun: ghax naf li



dik il-persuna thobbni. Inti tafda lil min ihobbok, u lil min tahseb li ma jhobbokx gatt ma inti
ser tafdah. Taghtih ftit, imma mhux ser tafdah. Lil min ihobbok tafdah.

Din hija I-Immakulata Kuncizzjoni. Marija tant kienet certa, tant kellha esperjenza profonda
tal-imhabba li Alla kellu ghaliha, li I-fiducja taghha fih kienet bla limiti. “Iva” sa mill-bidu
tat-tnissil ta’ hajjitha sal-lum, li ghadha tgawdih fl-eternita. Iva kontinwa.

Jalla jien u int ukoll nikbru f’din il-fidu¢ja, jew ahjar, nahdmu, nistinkaw halli nkunu umli,
semplici, biex naghmlu I-esperjenza tal-imhabba li Alla ghandu ghalina. Ghax hija din u din
biss 1i tista’ tghinna ningalghu mill-biza’ taghna, mill-maskri taghna, mill-fagar taghna, u
nafdaw fil-Mulej billi nhobbuh.



